
1. Introduzzjoni 

 

L-għan tas-Sistema Ewropea ta’ Informazzjoni ta’ Rekords Kriminali (European Criminal 

Records Information System, ECRIS) huwa li ttejjeb is-sigurtà taċ-ċittadini fiż-Żona Ewropea 

ta’ Libertà, Sigurtà u Ġustizzja, billi tippermetti skambju effiċjenti ta’ informazzjoni bejn l-

Istati Membri dwar kundanni kriminali preċedenti maqtugħa minn qrati kriminali fl-UE. L-

ECRIS bdiet topera f’April 2012. Hija rregolata mid-Deċiżjoni Qafas tal-Kunsill 

2009/315/ĠAI tas-26 ta’ Frar 2009 dwar l-organizzazzjoni u l-kontenut tal-iskambju bejn l-

Istati Membri ta’ informazzjoni estratta mir-rekords kriminali
1
, u d-Deċiżjoni tal-Kunsill 

2009/316/ĠAI tas-6 ta’ April 2009 dwar l-istabbiliment ta’ Sistema Ewropea ta’ 

Informazzjoni ta’ Rekords Kriminali
2
.   

Fid-29 ta’ Ġunju 2017 il-Kummissjoni adottat l-ewwel Rapport Statistiku skont l-Artikolu 7 

tad-Deċiżjoni tal-Kunsill 2009/316/ĠAI, li kien ikopri l-perjodu bejn April 2012 u l-31 ta’ 

Diċembru 2016.

Ir-Rapport preżenti huwa t-tieni rapport statistiku tal-Kummissjoni rigward l-iskambju ta’ 

informazzjoni estratta mir-rekords kriminali bejn l-Istati Membri permezz tal-ECRIS. L-għan 

tiegħu huwa li jippreżenta l-konformità tal-iskambji tal-Istati Membri mal-qafas legali tal-

ECRIS u li jidentifika kull kwistjoni rigward l-effiċjenza tas-sistema, bl-għan li jirrimedja s-

sitwazzjoni. Il-Kummissjoni tirriżerva d-dritt li tieħu kull azzjoni xierqa biex tiżgura li l-Istati 

Membri jissodisfaw dawn l-obbligi legali kif inhu stipulat fid-Deċiżjoni Qafas 2009/315/ĠAI. 

 

1.1. Statistika tal-ECRIS  

Dan ir-rapport jagħti ħarsa ġenerali dwar l-użu tal-ECRIS mill-1 ta’ Jannar 2017 sal-31 ta’ 

Diċembru 2019, b’enfasi fuq l-2019. Huwa akkumpanjat mid-Dokument ta’ Ħidma tal-

Persunal tal-Kummissjoni SWD/2020/378 (minn hawn ’il quddiem: SWD). Filwaqt li l-parti 

l-kbira tat-tabelli u l-graffs fir-rapport jirreferu għall-2019, dawk għall-2017 u għall-2018 

jinsabu fl-SWD ta’ akkumpanjament. Ċerta statistika li tinsab fir-rapport tagħti ħarsa ġenerali 

lejn il-ħidma tal-ECRIS fuq perjodu ta’ tmien snin, minn meta bdiet topera f’April 2012.  

Madankollu, id-data statistika komparattiva dwar l-Istati Membri kollha, u t-tabelli statistiċi 

tal-Istati Membri individwali (ipprovduti fit-taqsima 3 tas-SWD) ikopru l-iskambji tal-ECRIS 

fis-snin bejn l-2017 u l-2019. Fejn rilevanti, l-istatistika tal-2017 intużat bħala punt ta’ 

referenza. Ir-rapport jinkludi wkoll data dwar ir-Renju Unit, li sal-2019 kien Stat Membru tal-

UE.   

Ir-rapport jissejjes fuq l-istatistika li ġiet iġġenerata awtomatikament mis-sistema u li 

ntbagħtet lill-Kummissjoni mill-Istati Membri. Mill-223 indikatur statistiku stabbilit għall-

ECRIS, saret għażla sabiex tiġi ppubblikata biss l-aktar informazzjoni rilevanti u sinifikanti. 

Barra minn hekk, l-Istati Membri ġew mistiedna jibagħtu l-istatistika dwar l-għadd ta’ 

kundanni ta’ ċittadini ta’ Stati Membri oħra (ċittadini mhux tal-UE) mogħtija fit-territorju 

tagħhom, sabiex ikunu jistgħu jipprovdu ħarsa ġenerali lejn l-implimentazzjoni tal-proċedura 

ta’ notifika. Ir-rapport jinkludi data dwar kundanni mingħand 23 Stat Membru
4
.  

                                                      

1
  ĠU L 93, 7.4.2009 - p. 23, kif emendata bid-Direttiva (UE) 2019/884, ĠU L 151, 7.6.2019, p. 143. 

2
  ĠU L 93, 7.4.2009, p. 33. Din id-Deċiżjoni se tiġi ssostitwita mid-Direttiva (UE) 2019/884 fir-rigward 

tal-  Istati Membri marbuta bid-Direttiva - mit-28 ta’ Ġunju 2022. 
3
  COM/2017/341 final; SWD/2017/242 final. 

4
  Il-Kummissjoni ma rċevietx data mingħand Ċipru, il-Ġreċja, id-Danimarka, il-Litwanja u s-Slovenja. 

1.2. Prinċipji ġenerali tas-sistema ECRIS 

ECRIS hija bbażata fuq arkitettura deċentralizzata, fejn l-informazzjoni ta’ rekords kriminali 

tiġi skambjata elettronikament, bejn l-Awtoritajiet Ċentrali tal-Istati Membri biss. 

Kull Stat Membru li jkun ħareġ kundanna fil-konfront ta’ ċittadini ta’ Stat Membru ieħor 

huwa obbligat javża mill-aktar fis possibbli lill-Istat Membru inkwistjoni (minn hawn ’il 

quddiem l-Istat Membru taċ-ċittadinanza) permezz tal-ECRIS dwar l-informazzjoni relatata 

mal-kundanna (notifiki dwar kundanni ġodda), u kwalunkwe aġġornamenti sussegwenti 

(notifiki dwar l-aġġornamenti). 

Għaldaqstant, l-Istat Membru taċ-ċittadinanza għandu repożitorju ċentrali tal-kundanni kollha 

mogħtija liċ-ċittadini tiegħu minn qrati kriminali fl-Istati Membri l-oħra tal-UE, minbarra 

kwalunkwe kundanna mogħtija fl-Istat Membru nnifsu. Imbagħad l-Istat Membru taċ-

ċittadinanza huwa obbligat iżomm u jaġġorna l-informazzjoni kollha li jirċievi mill-ECRIS, u 

jipprovdi informazzjoni sħiħa dwar ir-rekords kriminali (tweġibiet għal talbiet) meta jintalab 

jagħmel dan minn Stat Membru ieħor (talbiet għal informazzjoni), bi skadenzi qosra ta’ 10 

ijiem jew 20 jum
5
. 

 

 

 

2. Skambji tal-ECRIS f’ċifri 

 

2.1. Stati Membri konnessi 

L-ECRIS hija sistema deċentralizzata fejn l-Istati Membri kollha jenħtieġ li jkunu 

interkonnessi ma’ xulxin. Stat Membru jitqies bħala konness mal-ECRIS jekk jiskambja 

informazzjoni dwar rekords kriminali ma’ tal-anqas Stat Membru ieħor li jkun konness. 

Bħalissa l-Istati Membri kollha huma konnessi mal-ECRIS u l-iskambju ta’ informazzjoni 

dwar ir-rekords kriminali ma’ medja ta’ 24 Stat Membru ieħor.
6
 

In-numru totali possibbli ta’ interkonnessjonijiet huwa ta’ 756 (27*28)
7
. Għalkemm issa l-

Istati Membri kollha huma konnessi mal-ECRIS, Stat Membru wieħed biss qiegħed 

jiskambja informazzjoni b’mod effettiv mal-bqija permezz tal-ECRIS (ES). Il-

maġġoranza tal-Istati Membri għad jonqoshom interkonnessjoni waħda jew tnejn. 

Is-sistema ECRIS bdiet fl-2012 b’total ta’ 173 interkonnessjoni minn għadd ta’ 756 waħda 

possibbli (b’ 28 Stati Membri “live”). Sa tmiem l-2019 kienu ġew stabbiliti 670 

interkonnessjoni, li jirrapreżentaw 90 % tal-għadd totali ta’ interkonnessjonijiet li huma 

possibbli
8
.  

Madankollu, l-għan aħħari għadu ma nkisibx għalkollox għaliex mhux l-Istati Membri kollha 

huma konnessi mal-ECRIS u mhux kollha kemm huma jiskambjaw informazzjoni mal-Istati 

Membri l-oħrajn kollha permezz ta’ din is-sistema.  

                                                      

5
 Għal deskrizzjoni dettaljata ta’ prinċipji ġenerali tal-iskambju ta’ informazzjoni bl-ECRIS ara l-SWD, 

it-taqsima 1. 
6
 Għall-konnessjonijiet li saru fl-imgħoddi man-netwerk ta’ ECRIS ara l-SWD, it-taqsima 2.1. 

7
  Dan l-għadd iqis 28 Stat Membru. 

8
  Għall-evoluzzjoni tal-għadd ta’ interkonnessjonijiet matul is-snin ara l-SWD, it-taqsima 2.1. 

2.2. Għadd totali ta’ messaġġi li ġew skambjati 

Il-graff ta’ hawn taħt turi li l-volum annwali ta’ messaġġi skambjati bejn l-Istati Membri 

konnessi żdied b’mod rapidu mill-bidu tat-tħaddim tal-ECRIS f’April 2012 sal-31 ta’ 

Diċembru 2019. Ta’ min jinnota li fl-2012 l-ECRIS operat għal tmien xhur biss. 

 

Miż-żewġ miljun messaġġ skambjati bejn l-Istati Membri kollha interkonnessi fl-2016, dan l-

għadd laħaq kważi żewġ 4,2 miljuni fl-2019 b’medja ta’ 348 000 messaġġ kull xahar. It-

tipi kollha ta’ messaġġi li huma inklużi f’dawn il-volumi: notifiki, aġġornamenti, talbiet, 

tweġibiet, ċaħdiet, tweġibiet oħra, skambji ta’ informazzjoni addizzjonali, eċċ.  

Il-graff ta’ hawn taħt tippreżenta x-xejra tan-notifiki, talbiet u tweġibiet għal talbiet matul it-

tmien snin ta’ operat tal-ECRIS. Tqiesu biss notifiki dwar kundanni ġodda, mingħajr 

aġġornamenti. It-tweġibiet jinkludu tweġibiet għal talbiet, ċaħdiet għal talbiet u tweġibiet 

oħra
9
.  

                                                      

9
 Tweġibiet oħra huma pereżempju t-tweġibiet li bihom instabu iktar minn persuna waħda, ma’ persuna li 

ma tkunx ċittadin tal-Istat Membru rikjest, eċċ. 

Fl-aħħar tliet snin seħħ tibdil radikali fil-proporzjonijiet bejn l-għadd ta’ notifiki dwar 

kundanni, talbiet u tweġibiet għal talbiet ġodda. Fl-2016 l-ammonti għal kull waħda mit-

tliet kategoriji kienu kważi ndaqs u bejn wieħed u ieħor laħħqu t-350 000 kull sena għal kull 

kategorija. Fl-2019 l-għadd ta’ talbiet għal informazzjoni u l-għadd relatat ta’ tweġibiet għat-

talbiet kienu aktar minn tliet darbiet ogħla min-numru ta’ notifiki. 

Fl-2017 l-għadd ta’ notifiki dwar kundanni ġodda naqas u sal-2019 baqa’ f’livell baxx 

ta’ madwar 310,000. Din ix-xejra ta’ tnaqqis hija sorprendenti fid-dawl tan-numru dejjem 

jikber ta’ interkonnessjonijiet bejn l-Istati Membri. Kif inhu indikat fit-taqsima 2.4 hawn taħt, 

uħud mill-Istati Membri kellhom problemi biex jinnotifikaw il-kundanni l-ġodda kollha. 

Bil-kontra, mill-2017 l-għadd ta’ talbiet għal informazzjoni u t-tweġibiet għat-talbiet 

relatati ttriplikaw - u fl-2019 laħqu l-miljun għal kull waħda minn dawk il-kategoriji. L-

akbar raġuni għal din iż-żieda drammatika fit-talbiet għal informazzjoni hija l-bidla fl-

użu tal-ECRIS, li ma għadhiex tintuża biss għall-fini ta’ proċedimenti kriminali, iżda 

aktar u aktar għall-finijiet li mhumiex il-proċedimenti kriminali. Għal aktar dettalji ara t-

taqsima 2.8. Dan huwa wkoll sinjal pożittiv ta’ żieda fis-sensibilizzazzjoni fl-Istati Membri 

dwar il-ħtieġa li jużaw l-ECRIS biex jitolbu informazzjoni matul il-proċedimenti kriminali 

sabiex ikunu jistgħu jikkunsidraw kundanni preċedenti, skont id-Deċiżjoni Kwadru 

2008/675/ĠAI
10

. 

 

2.3. Għadd ta’ notifiki, talbiet u tweġibiet għal kull Stat Membru 

Il-graff ta’ hawn taħt turi n-numru ta’ notifiki mibgħuta dwar kundanni ġodda, talbiet għal 

informazzjoni u tweġibiet għall-Istati Membri kollha interkonnessi fl-2019
11

.  

                                                      

10
  ĠU L 220, 15.8.2008, p. 32. 

11
  Għas-snin 2017 u 2018 ara l-SWD, it-taqsima 2.2. 

Bħal fis-snin ta’ qabel, l-aktar Stati Membri attivi f’dak li għandu x’jaqsam mal-volum totali 

ta’ dawn it-tliet tipi ta’ messaġġi kienu dawk indikati hawn taħt. 

 

2017 2018 2019 

L-Istati Membri li bagħtu l-akbar volum ta’ dawn it-tliet tipi ta’ 
messaġġi: 

DE 32,2 % DE 33,7 % DE 38,0 % 

UK 9,3 % UK 8,4 % PL 9,2 % 

PL 7,3 % PL 6,5 % RO 7,3 % 

RO 7,2 % RO 6,1 % UK 6,7 % 

IT 4,8 % IT 5,8 % IT 5,4 % 

 

 

Iċ-ċifri juru differenzi sinifikanti bejn l-attivitajiet u l-ammont ta’ xogħol tal-ECRIS tal-

Istati Membri. 

Uħud mill-Istati Membri jitolbu informazzjoni ħafna aktar ta’ sikwit milli jiġu mitluba 

jipprovdu informazzjoni: pereż. DE (745 000 talba mibgħuta, 32 400 talba rċevuti), UK 

(91 000 mibgħuta, 31 500 rċevuta) u CZ (38 500 mibgħuta, 24 700 rċevuti). L-Istati Membri 

l-oħra qed iħabbtu wiċċhom ma’ għadd ta’ talbiet sinifikanti, filwaqt li huma jibagħtu inqas 

talbiet: pereż. (197 300 tweġiba mibgħuta, 15 400 talba rċevuti), RO (170 000 kontra 1 200), 

IT (99 500 kontra 1 500), HR (63 300 kontra 3 000), SK (41 000 kontra 900), HU (37 400 

kontra 500). Xi Stati Membri oħra jibagħtu volumi kbar ta’ notifiki dwar kundanni ġodda 

lill-Istati Membri tan-nazzjonalità tat-trażgressur, filwaqt li huma jibagħtu inqas talbiet: pereż. 

BE(36 300 notifika mibgħuta, 5 200 talba mibgħuta), IT (25 700 notifika, 1 500 talba). 

2.4. Notifiki 

Il-graff ta’ hawn taħt tippreżenta l-volum ta’ notifiki maħruġa mill-Istati Membri kollha 

interkonnessi fl-2019, imqassma skont in-notifiki dwar kundanni ġodda u n-notifiki li 

jaġġornaw in-notifiki mibgħuta qabel
12

.  

 

Il-volum ta’ notifiki mibgħuta jvarja konsiderevolment fost l-Istati Membri, minn kważi 

112 000 (DE) għall-ebda notifika dwar kundanni ġodda (MT, PT) kull sena. Prinċipalment 

jeżistu żewġ fatturi li jenħtieġ li jitqiesu fl-analiżi ta’ dawn il-varjazzjonijiet: id-daqs tal-pajjiż 

u l-għadd ta’ kundanni ta’ ċittadini ta’ Stati Membri oħra (il-popolazzjoni ta’ ċittadini ta’ Stat 

Membru ieħor tal-UE)
13

. 

L-Istati Membri li bagħtu l-akbar għadd ta’ notifiki dwar kundanni ġodda kienu l-Istati 

Membri indikati fit-tabella ta’ hawn taħt. 

 

2017 2018 2019 

L-Istati Membri li bagħtu l-akbar għadd ta’ notifiki dwar 
kundanni ġodda kienu: 

DE 34,5 % DE 32,6 % DE 35,9 % 

BE 12,9 % BE 14,0 % BE 11,9 % 

                                                      

12
  Għas-snin 2017 u 2018 ara l-SWD, it-taqsima 2.3. 

13
  Ara l-istatistika tal-Eurostat: https://ec.europa.eu/eurostat/statistics-explained/index.php?title=File:Non-

national_population_by_group_of_citizenship,_1_January_2019.png 

ES 10,4 % ES 11,5 % UK 10,7 % 

UK 9,3 % NL 9,6 % ES 9,6 % 

NL 7,5 % IT 8,4 % IT 8,3 % 

 

Meta jitqiesu n-notifiki kollha li ntbagħtu, fosthom in-notifiki dwar aġġornamenti, DE għadha 

fl-ewwel pożizzjoni, għalkemm il-klassifikazzjoni tinbidel. 

 

2017 2018 2019 

L-Istati Membri li bagħtu l-akbar għadd ta’ notifiki dwar il-
kundanni kollha: 

DE 31,9 % DE 31,5 % DE 40,8 % 

ES 16,2 % ES 19,2 % FR 17,9 % 

BE 9,4 % IT 16,2 % ES 16,9 % 

FR 7,5 % FR 14,3 % IT 11,3 % 

UK 7,4 % BE 10,1 % BE 9,7 % 

 

 

Fl-2019 in-notifiki dwar kundanni ġodda u n-notifiki dwar l-aġġornamenti rrappreżentaw 

58 % u 42 % rispettivament. Dik is-sena ntbagħat total ta’ 230 000 notifika ta’ 

aġġornament
14

. Ta’ min isemmi li qabel l-2017 l-aġġornamenti kienu jirrappreżentaw biss 

madwar kwart tan-notifiki kollha. Iż-żieda sinifikanti fl-aġġornamenti ta’ dan l-aħħar għal 

ħafna mill-Istati Membri jenħtieġ li titqies bħala sinjal pożittiv tas-sensibilizzazzjoni tagħhom 

dwar l-importanza li jiġi kkomunikat it-tibdil sussegwenti li jsir fuq in-notifiki inizjali.  

Il-proporzjon bejn in-notifiki dwar kundanni ġodda u dwar aġġornamenti jvarja fost l-

Istati Membri, minn aġġornamenti li kienu tliet darbiet ogħla min-notifiki (pereż. FR, PL) 

jew darbtejn ogħla min-notifiki (pereż. AT, CZ), sa ammonti li fil-parti l-kbira tagħhom kienu 

l-istess daqs dawk taż-żewġ kategoriji ta’ messaġġi (pereż. ES, NL, IT, HU, FI, SK) sa 

aġġornamenti li kienu jikkostitwixxu parti ċkejkna min-notifiki kollha (pereż. CY, DK, IE, 

RO). Għal DE, FR u ES, li bagħtu l-ogħla għadd minn fost in-notifiki kollha, l-aġġornamenti 

ammontaw għal madwar 34 %/ 76 %/ 57 % tan-notifiki kollha li ntbagħtu fl-2019. 

L-ewwel Rapport Statistiku identifika żewġ problemi ewlenin: jiġifieri, (i) bosta Stati Membri 

ma jibagħtu ebda notifika dwar kundanni ġodda jew jibagħtu ammont żgħir u (ii) għadd 

kbir ta’ Stati Membri ma jibagħtu ebda aġġornament dwar in-notifiki li jkunu bagħtu 

qabel jew jibagħtu ammont żgħir. Dawn iż-żewġ problemi joħorġu fi-dieher ukoll mill-

analiżi dettaljata tad-data statistika għall-perjodu bejn l-2017 u l-2019. Madankollu, din id-

darba dawn il-kwistjonijiet huma saħansitra aktar prominenti, għaliex jikkonċernaw għadd 

akbar ta’ Stati Membri. 

L-ewwel nett, bosta Stati Membri ma jibagħtu ebda notifika dwar kundanni ġodda (PT fl-

2019 u fl-2018, MT fl-2019 u fl-2017, EE fl-2018, EL fl-2017) jew jibagħtu ammont żgħir 

ta’ tali notifiki fir-rigward tal-popolazzjoni ta’ ċittadini ta’ Stat Membru ieħor tal-UE u l-

għadd ta’ kundanni (BG, EE, IE, LT, LU, NL, RO fl-2019; BG, IE, LU, LT, RO, SI, SE, MT, 

                                                      

14
  Għal aktar dettalji ara l-SWD, it-taqsima 2.3. 

EL, UK fl-2018; BG, EE, IE, LT, LU, RO, SI, SE, PT, UK fl-2017). Minħabba f’hekk, 

dawn il-kundanni li ma ġewx notifikati lanqas ma ġew irreġistrati fl-Istat(i) Membru/i 

taċ-ċittadinanza. 

It-tieni, għadd kbir ta’ Stati Membri ma jibagħtu ebda aġġornament dwar in-notifiki li 

jkunu bagħtu qabel (BG, EE, EL, LV, LU, MT, PT, SI fl-2019; BG, DK, EL, SI, PT, MT, LV, 

LU, IE, EE fl-2018; DK, EE, EL, LV, LU, BG fl-2017) jew bagħtu ammont żgħir ta’ 

messaġġi bħal dawn (IE, RO, CY fl-2019; RO, CY fl-2018; SI, RO, PT, MT, IE, HR, CY fl-

2017). In-nuqqas li jintbagħtu aġġornamenti mill-Istat Membru tal-kundanna jwassal biex l-

Istat Membru ta-ċittadinanza jiiproċessaw informazzjoni mhux aġġornata u mhux 

affidabbli, inkluż id-disseminazzjoni tagħha
15

. 

 

2.5. Talbiet għal informazzjoni 

Il-graff ta’ hawn taħt tqabbel il-volum ta’ talbiet għal informazzjoni mibgħuta mill-Istati 

Membri kollha li kienu interkonnessi fl-2019 mal-volum ta’ tweġibiet li waslu għal dawn it-

talbiet
16

. 

 

Kif ġie ppreżentat fit-taqsima 2.2, l-għadd ġenerali ta’ talbiet għal informazzjoni ttriplika 

mill-2017 - u fl-2019 laħaq il-miljun.  

Il-volum ta’ talbiet mibgħuta jvarja ħafna bejn l-Istati Membri, minn 745 000 (DE) għal 

6 talbiet (EL) fis-sena. Iż-żieda fl-għadd totali ta’ talbiet hija dovuta l-aktar għal DE, li żiedet 

l-għadd tagħha b’aktar minn 5 darbiet. ES, LT, NL u PL irduppjaw in-numri tagħhom. Il-

fattur ewlieni li jrid jitqies fl-analiżi tal-varjazzjonijiet fin-numru ta’ talbiet bejn l-Istati 

Membri huwa l-għadd ta’ ċittadini ta’ Stati Membri oħra li jirrisjedu fi Stat Membru 

partikolari. 

                                                      

15
  Għal analiżi dettaljata tal-istatistika tal-Istati Membri individwali dwar il-kundanni u n-notifiki, ara l-

SWD, it-taqsima 3. 
16

  Għas-snin 2017 u 2018 ara l-SWD, it-taqsima 2.4. 

L-istess bħal fis-snin ta’ qabel, l-aktar Stati Membri attivi f’dak li għandu x’jaqsam mat-

talbiet li saru kienu dawn li ġejjin. 

 

2017 2018 2019 

L-Istati Membri li ħarġu l-akbar għadd ta’ talbiet 

DE 57,7 % DE 61,0 % DE 72,0 % 

UK 15,7 % UK 13,4 % UK 8,8 % 

CZ 6,9 % CZ 5,8 % CZ 3,7 % 

AT 5,1 % AT 4,9 % AT 3,6 % 

FR 2,7 % ES 3,3 % ES 2,4 % 

 

 

Minkejja ż-żieda sinifikanti fl-għadd ta’ talbiet b’mod ġenerali, il-problema, li diġà ġiet 

innutata fl-ewwel Rapport Statistiku, li wħud mill-Istati Membri ma bagħtu l-ebda talba (EL, 

CY, MT) jew li bagħtu għadd żgħir ta’ talbiet fir-rigward tal-popolazzjoni ta’ ċittadini ta’ Stat 

Membru ieħor tal-UE (BG, EE, HU, IT, LV, RO, SI fl-2017-2019) għadha tippersisti. Dan 

jista’ jwassal għal sitwazzjoni fejn il-qrati kriminali jistgħu jagħtu sentenzi mingħajr l-

għarfien dwar kundanni mogħtija fi Stati Membri oħrajn, għall-kuntrarju tar-rekwiżiti stipulati 

fid-Deċiżjoni Kwadru 2008/675/ĠAI. Barra minn hekk, l-effett preventiv tat-talba ta’ 

ċertifikati ta’ rekords kriminali għal finijiet oħra li mhumiex proċedimenti kriminali, bħalma 

huma verifiki ta’ qabel l-impjegar, se jitnaqqas. 

Mid-data ta’ hawn fuq jista’ jiġi konkluż ukoll li mhux it-talbiet kollha għal informazzjoni 

jitwieġbu (ara wkoll it-taqsima 2.6). Fil-każ tal-Istati Membri li bagħtu l-akbar ammont ta’ 

talbiet, 5,6 % tat-talbiet ta’ DE (41 662) u 2,5 % tat-talbiet ta’ AT (945) fl-2019 qatt ma 

twieġbu, filwaqt li fir-rigward tal-UK u CZ l-għadd ta’ tweġibiet li waslu f’dik is-sena qabeż 

l-għadd ta’ talbiet. 

 

2.6. Tweġibiet għat-talbiet 

Il-graff ta’ hawn taħt turi l-volum ta’ tweġibiet li ntbagħtu mill-Istati Membri kollha 

interkonnessi fl-2019 meta mqabbel mal-volum korrispondenti ta’ talbiet għal informazzjoni 

rċevuti minnhom
17

.  

                                                      

17
  Għas-snin 2017 u 2018 ara l-SWD, it-taqsima 2.5. 

Il-volum tat-talbiet irċevuti u tweġibiet mibgħuta korrispendenti għalihom ivarja ħafna 

fost l-Istati Membri, minn 179 000 (PL) sa 646 talba (MT) kull sena. Prinċipalment jeżistu 

żewġ fatturi li jenħtieġ li jitqiesu fl-analiżi ta’ dawn il-varjazzjonijiet: il-popolazzjoni globali 

ta’ kull Stat Membru, u l-għadd ta’ ċittadini tiegħu li jgħixu fi Stati Membri oħra. 

L-Istati Membri li wieġbu għall-akbar għadd ta’ talbiet f’termini assoluti (mhux 

neċessarjament l-ogħla fi proporzjoni tal-għadd li ġew irċevuti) kienu: 

 

2017 2018 2019 

L-Istati Membri li wieġbu għall-ogħla għadd ta’ talbiet (f’termini 
assoluti) 

RO 17,9 % RO 15,5 % PL 19,9 % 

PL 16,6 % PL 14,5 % RO 17,1 % 

IT 8,2 % IT 10,8 % IT 10,0 % 

SK 6,7 % SK 6,0 % HR 6,4 % 

DE 4,9 % FR 4,7 % SK 4,1 % 

 

 

Filwaqt li l-Istati Membri kollha jwieġbu għat-talbiet b’mod ġenerali, fl-2019 kien għad 

fadal aktar minn 42 000 talba għal informazzjoni li ma twiġbux. Fil-parti l-kbira tal-

każijiet, in-numru ta’ tweġibiet mibgħuta huwa ftit inqas mill-għadd ta’ talbiet irċevuti għal 

informazzjoni, b’medja ta’ madwar 4,1 %, meta mqabbel mat-3,6 % fl-2016. 

Fost l-Istati Membri li rċevew l-ogħla ammont ta’ talbiet fl-2019, BG ma weġbitx għal 53 % 

tat-talbiet irċevuti mingħandhom (530 975), EL għal 38 % (657), IT għal 8,9 % (9 720) u RO 

għal 1,3 % (2 347). Għal PL u HR, l-għadd ta’ tweġibiet mibgħuta fl-2019 kienet ogħla mill-

għadd ta’ tweġibiet li ġew irċevuti, li jista’ jkun ikkawżat billi ntbagħtu għadd ta’ tweġibiet 

pendenti mis-sena ta’ qabel.  

Fl-2019, l-Istati Membri bl-ogħla perċentwal ta’ talbiet li ma twiġbux kienu: MT (82 % 

tat-talbiet li rċeviet), CY (65 %), BG (53 %) u EL (38 %). Għal analiżi dettaljata tal-istatistika 

tal-Istati Membri individwali dwarit-tweġibiet għat-talbiet, ara l-SWD, it-taqsima 3.  

Il-konsegwenzi tal-ksur tal-obbligu li t-talbiet għal informazzjoni ma jitwġibux jistgħu jkunu 

traġiċi, kif ġie enfasizzat fil-punti preċedenti. 

 

2.7. Tweġibiet li ma jirrispettawx l-iskadenzi legali 

Kwistjoni oħra hija li xi talbiet ma jingħatawx tweġiba sal-għeluq tal-iskadenzi legali
18

. Il-

graff ta’ hawn taħt tippreżenta ħarsa ġenerali lejn l-Istati MembrI kollha fir-rigward tal-

volumi ta’ tweġibiet li ma rrispettawx l-iskadenzi legali fl-2019, b’indikazzjoni tat-tweġibiet 

li ntbagħtu wara l-iskadenza u t-tweġibiet li twġebu wara l-iskadenza
19

.  

 

 

Fl-2019 twieġbu għadd ta’ 190 000 talba wara l-għeluq l-iskadenza legali, li jirrappreżenta 

18,4 % tal-għadd totali ta’ talbiet li saru. Barra minn hekk, ġew irreġistrati 42 000 talba li l-

iskadenza tagħhom kienet għalqet. Dawn in-numri għoljin, flimkien mad-data ta’ referenza 

għall-2016 (rispettivament: 13 800 (3,8 %); 13 000), jindikaw żieda allarmanti fit-tweġibiet 

li ma rrispettawx l-iskadenzi legali. 

Din ix-xejra tirrigwarda biss għadd żgħir ta’ Stati Membri, partikolarment dawk li ħabbtu 

wiċċhom ma’ volum għoli ta’ talbiet għal informazzjoni, filwaqt li l-maġġoranza l-kbira tal-

Istati Membri jirrappreżentaw anqas minn 0,5 % tat-tweġibiet li ntbagħtu tard. L-Istati 

                                                      

18
  Ara t-Taqsima 1.2 hawn fuq. 

19
  Għal aktar dettalji ara l-SWD: it-tabella fit-taqsima 2.6 u l-istatistika tal-Istati Membri individwali 

dwar it-tweġibiet li ntbagħtu tard fit-taqsima 3. 

Membri li kellhom l-aktar problemi biex jirrispettaw l-iskadenzi fl-2019 kienu: PL b’55 % 

tat-tweġibiet tagħhom li ntbagħtu tard (99 000), RO (30 %; 50 000), HR (43 %; 24 600), LV 

(47 %; 6 200), BE (18 %; 2 800) u BG (5 %; 3 300). Il-problema tat-talbiet bi skadenza għat-

tweġiba li ma tkunx ġiet irrispettata, li tista’ tirriżulta jew fi tweġibiet tard jew f’talbiet li ma 

twiġbux, ikkonċernat 33 % tat-talbiet li ġew irċevuti minn MT u CY, 13,5 % minn LV u 8 % 

ta’ dawk irċevuti minn PL. 

 

2.8. Talbiet għal proċedimenti kriminali u għal finijiet oħra 

Il-graffs ta’ hawn taħt jirrappreżentaw il-proporzjon bejn it-talbiet għal proċedimenti 

kriminali u għal finijiet oħra li mhumiex proċedimenti kriminali mill-2012 sal-2019. 

Għal bosta snin il-perċentwal tat-talbiet għal finijiet oħra li mhumiex proċedimenti kriminali 

kienet fil-livell medju ta’ 20 % tat-talbiet kollha. Kif issemma qabel, fis-snin 2018-2019 

seħħet bidla sħiħa fl-użu tas-sistema, li bdiet tiġi kkonsultata bl-istess frekwenza kemm 

għal raġunijiet ta’ każi kriminali kif ukoll għal finijiet oħra (50/50 %). Il-medja għall-

perjodu kollu tal-operat tal-ECRIS hija ta’ 69 % tat-talbiet kollha għall-finijiet ta’ 

proċedimenti kriminali u 31 % għal finijiet oħra. 

Fl-2019 l-ammont ta’ talbiet għal finijiet oħra qabeż il-500 000, li huwa aktar minn 6 

darbiet ogħla milli kien fl-2016. L-ammont ta’ talbiet għal finijiet kriminali wkoll baqa’ 

f’livell stabbli ta’ madwar 500 000. 

Iż-żieda fit-talbiet għal finijiet oħra kienet ikkawżata l-aktar miż-żieda qawwija fit-talbiet li 

saru minn individwi dwar ir-rekords kriminali tagħhom stess – li mill-2016 żdiedet b’sitt 

darbiet u ammontat għal 356 000 talba. It-tieni fattur li kkontribwixxa kien l-għadd ta’ talbiet 

għall-fini ta’ reklutaġġ għal attivitajiet professjonali jew attivitajiet volontarji organizzati li 

jinvolvu kuntatti diretti u regolari mat-tfal, b’implimentazzjoni tad-Direttiva 

2011/93/UE
20

. Fl-2019 dawn it-talbiet ammontaw għal 115 000, li jfisser żieda sinifikanti 

mis-7 800 fl-2016. B’mod ġenerali DE hija l-Istat Membru responsabbli għaż-żieda fit-talbiet 

għal finijiet oħra. 

Fl-2019, il-parti l-kbira tat-talbiet għal finijiet oħra li mhumiex proċedimenti kriminali saru 

minn persuni individwali biex jiksbu informazzjoni dwar ir-rekords kriminali tagħhom 

stess - 70 % tat-talbiet kollha għal finijiet oħra u 35 % tat-talbiet kollha li saru. It-tieni l-

                                                      

20
  Id-Direttiva 2011/93/UE dwar il-ġlieda kontra l-abbuż sesswali u l-isfruttament sesswali tat-tfal u  l-

pedopornografija, ĠU L 335, 17.12.2011, p. 1. 

ogħla għadd ta’ talbiet kienu relatati għal reklutaġġ skont id-Direttiva 2011/93/UE (22 % 

tat-talbiet għal finijiet oħra u 11 % tat-talbiet kollha li saru - meta mqabbel ma’ 10 % tat-

talbiet għal finijiet oħra fl-2016). Il-perċentwal ta’ talbiet mingħand awtorità amministrattiva 

kompetenti għal proċedimenti mhux kriminali naqas minn 14 % tat-talbiet għal finijiet oħra 

fl-2016 għal 3,8 % fl-2019 (u 2 % tat-talbiet kollha), u issa jinsab fit-tielet pożizzjoni bi 

19 000 talba. It-talbiet għal permezz biex jinġarru armi laħqu l-1,1 % tat-talbiet għal finijiet 

oħra. Fl-aħħar nett, it-talbiet għall-fini importanti tal-kisba ta’ nazzjonalità differenti kienu 

jikkostitwixxu biss madwar 0,9 % tat-talbiet kollha għal finijiet oħra u 0,4 % tat-talbiet 

kollha
21

. 

 

2.9. Talbiet li jikkonċernaw ċittadini tal-UE u Ċittadini ta’ Pajjiżi Terzi (TCN) 

Il-graffs ta’ hawn taħt jirrappreżentaw il-proporzjon bejn it-talbiet fir-rigward ta’ ċittadini tal-

UE u TCN (Third Country Nationals) kull sena
22

 u bħala medja matul il-perjodu kollu tal-

operat tal-ECRIS. 

 

  

 

                                                      

21
  Għal aktar dettalji dwar il-volumi ta’ talbiet tad-diversi kategoriji ta’ finijiet fis-snin 2017 - 2019 ara l-

SWD, it-taqsima 2.7. 
22

  Ara wkoll it-tabella fid-Dokument ta’ Ħidma tal-Persunal tal-Kummissjoni, it-taqsima 2.8. 

Bħala medja, 92 % tat-talbiet kollha jikkonċernaw ċittadini tal-UE u madwar 8 % 

jikkonċernaw TCN. Il-proporzjon ta’ talbiet għal persuni apolidi huwa marġinali (0,02 %). 

Għalkemm il-perċentwal tat-talbiet għal informazzjoni dwar TCN naqas mill-2016 lil 

hawn, minn 10 % għal 7 % tat-talbiet kollha fl-2019, in-numru reali ta’ tali talbiet qiegħed 

jiżdied u fl-2019 qabeż id-69 000. Dan il-fenomenu huwa kkawżat miż-żieda sinifikanti fit-

talbiet għal finijiet oħra li mhumiex proċedimenti kriminali li jikkonċernaw l-aktar liċ-

ċittadini tal-UE. 

Fl-2019 ġie adottata leġiżlazzjoni supplimentari
23

 li stabbilixxiet sistema ċentralizzata tal-

ECRIS-TCN li tippermetti l-identifikazzjoni effiċjenti tal-Istat(i) Membru/i li jkollu/jkollhom 

informazzjoni dwar ir-rekords kriminali ta’ TCN li tkun inqatgħatlu kundanna fl-UE. Ladarba 

tibda topera fl-2023, is-sistema mistennija tappoġġa skambji aktar effiċjenti ta’ informazzjoni 

dwar TCN fl-ECRIS u twassal għal żieda konsiderevoli ta’ talbiet bħal dawn. 

 

2.10. Tweġibiet li jinkludu informazzjoni dwar kundanni 

Fil-graffs ta’ hawn taħt tingħata informazzjoni fuq il-proporzjon ta’ tweġibiet għal talbiet li 

fihom kundanna waħda jew iktar, tweġibiet b’ebda kundanna u tweġibiet oħra kull sena
24

, u 

bħala medja matul il-perjodu tal-operat tal-ECRIS. 

                                                      

23
  Ir-Regolament 2019/816/UE li jistabbilixxi l-ECRIS-TCN, ĠU L 135, 22.05.2019, p. 1; Id-Direttiva 

2019/884/UE li temenda d-Deċiżjoni Qafas tal-Kunsill 2009/315/ĠAI, ĠU L 151, 7.06.2019, p. 143. 
24

  Ara n-nota 9 f’qiegħ il-paġna. Ara wkoll it-tabella l-SWD, it-taqsima 2.9. 

Sa mill-ewwel sena tal-operat tal-ECRIS, medja ta’ 26 % tat-tweġibiet kienu jinkludu 

informazzjoni dwar kundanni preċedenti. Dan ifisser li f’każ wieħed minn erbgħa l-

persuna kkonċernata kienet diġà nqatgħatilha kundannata għal darba jew iżjed, li juri s-

siwi tal-ECRIS bħala għodda għall-kisba ta’ informazzjoni dwar ir-rekords kriminali.  

 

Għal bosta snin sal-2018, dan il-perċentwal baqa’ f’livell stabbli ta’ madwar it-30 %, biex 

imbagħad fl-2019 naqas għal għarrieda u laħaq id-19 %, fl-istess waqt li seħħet żieda 

drammatika fit-talbiet għal-finijiet oħra li mhumiex proċedimenti kriminali. Il-fatt li l-

maġġoranza tal-persuni tas-suġġetti tat-talbiet għal informazzjoni relatata ma’ fost l-oħrajn, 

reklutaġġ, liċenzji, finijiet amministrattivi ma kellhom kundanni preċedenti huwa sinjal 

pożittiv. 

 

Fl-2019 dan kien jirrappreżenta aktar minn 188 000 tweġiba fosthom informazzjoni dwar 

kundanni (meta mqabbel mal-105 000 fl-2016). It-tweġibiet b’ebda informazzjoni dwar il-

kundanni bħala medja kienu jammontaw għal 74 %, u tweġibiet oħra 7 %. 

 

3. Konklużjonijiet ewlenin  

 Fl-2019 it-28 Stat Membru użaw l-ECRIS, iżda 9,8 % tal-interkonnessjonijiet 

possibbli ma kinux qed isiru 

Wara tmien snin ta’ operat tal-ECRIS, it-28 Stat Membru kollha kienu konnessi mal-

ECRIS. Madankollu, Stat Membri wieħed biss minnhom (ES) qiegħed jiskambja 

informazzjoni mas-27 Stat Membru l-oħra. Fuq medja, kull Stat Membru għandu 24 

konnessjoni mal-oħrajn. Fi tmiem l-2019 seħħew 90 % tal-għadd totali ta’ 

interkonnessjonijiet possibbli. 

 Fl-2019 l-għadd ta’ messaġġi li ġew skambjati laħaq l-4,2 miljuni 

Miż-2 miljun messaġġ skambjati bejn l-Istati Membri kollha li kienu interkonnessi fl-2016, fl-

2019 dan l-għadd irdoppja u laħaq l-4,2 miljuni, b’medja ta’ 348 000 messaġġ kull 

xahar. F’dawn l-aħħar tliet snin seħħet bidla radikali fil-proporzjonijiet bejn l-għadd ta’ 

notifiki, talbiet u tweġibiet għal talbiet – u l-għadd ta’ talbiet għal informazzjoni kien tliet 

darbiet ogħla mill-għadd ta’ notifiki. 

 Tnaqqis fl-għadd ta’ notifiki dwar kundanni ġodda - bosta kundanni ma ġewx 

notifikati  

Fl-2017 l-għadd ta’ notifiki dwar kundanni ġodda naqas u sal-2019 baqa’ f’livell baxx 

ta’ madwar 310 000. Din ix-xejra ta’ tnaqqis hija sorprendenti fid-dawl tan-numru dejjem 

jikber ta’ interkonnessjonijiet bejn l-Istati Membri.  

Uħud mill-Istati Membri ilhom snin ma jibagħtu ebda notifika dwar kundanni ġodda 
(PT, MT, EE, EL) u bosta bagħtu volum baxx ta’ tali notifiki fir-rigward tal-popolazzjoni ta’ 

ċittadini ta’ Stat Membru ieħor tal-UE u tal-għadd ta’ kundanni (BG, EE, EL, IE, LT, LU, 

MT, RO, SI, SE, PT, UK). Il-fatt li jintbagħtux notifiki jmur kontra l-leġiżlazzjoni ECRIS u 

jista’ jkollu konsegwenzi serji.  

 Żieda qawwija hekk kif it-talbiet għal informazzjoni jilħqu l-1 miljun 

Mill-2017 l-għadd ta’ talbiet għal informazzjoni ttripplika – biex fl-2019 biss laħaq il-

miljun. Din iż-żieda qawwija hija spjegata l-aktar mill-bidla fl-użu tal-ECRIS, li ma 

għadhiex tintuża biss, u lanqas ma għadha tintuża l-aktar, għal proċedimenti kriminali, iżda 

wkoll – regolarment għal finijiet oħra li mhumiex proċedimenti kriminali (pereż. 

kontrolli qabel l-impjegar, talbiet minn persuni dwar ir-rekord kriminali tagġhom stess, 

eċċ.).  

Madankollu, il-volum ta’ talbiet li saru jvarja konsiderevolment bejn l-Istati Membri, minn 

745 000 (DE) għal 6 (EL) kull sena. Iż-żieda fl-għadd totali ta’ talbiet qed tiġi kkaġunata l-

aktar miż-żieda fit-talbiet ta’ DE.  

 L-ammont ta’ drabi li l-ECRIS intużat għal finijiet oħra li mhumiex 

proċedimenti kriminali kien l-istess daqs kemm intużat għal proċedimenti 

kriminali 

Għal bosta snin il-perċentwal tat-talbiet għal finijiet oħra li mhumiex proċedimenti kriminali 

kienet fil-livell medju ta’ 20 %. Permezz tal-approċċ il-ġdid tal-Istati Membri li ġie nnutat 

mill-2018 fir-rigward tal-użu tal-ECRIS, is-sistema bdiet tiġi kkonsultata bl-istess 

frekwenza kemm għal finijiet kriminali kif ukoll għal finijiet oħra (50 %/ 50 %). Fl-2019 

l-ammont ta’ talbiet għal finijiet oħra qabeż in-nofs miljun - li huwa 6 darbiet ogħla milli 

kien fl-2016. 

Iż-żieda fit-talbiet kienet ikkawżata l-aktar miż-żieda sinifikanti ta’ talbiet li saru min 

individwi għar-rekords kriminali tagħhom stess (356 000 fl-2019, li kkostitwiet 70 %tat-

talbiet għal finijiet oħra), kif ukoll mit-talbiet għall-fini ta’ reklutaġġ għal attivitajiet li 

jinvolvu t-tfal, skont id-Direttiva 2011/93/UE (115 000 talba - 22 % tat-talbiet għal finijiet 

oħra).  

 Tweġiba waħda minn kull erbgħa tiżvela kundanni penali preċedenti  

Sa mill-ewwel sena tal-operat tal-ECRIS, medja ta’ 26 % tat-talbiet għal informazzjoni 

dwar kundanni preċedenti ta’ persuna ktwieġbu b’informazzjoni dwar kundanni penali 

preċedenti. Għal bosta snin, dan il-perċentwal baqa’ f’livell stabbli ta’ madwar it-30 %, biex 

imbagħad fl-2019 naqas għal 19 %, fl-istess waqt li seħħet żieda drammatika fit-talbiet għal-

finijiet oħra mhux għal proċedimenti kriminali. Għal darba oħra, fl-2019 aktar minn 188 000 

tweġiba għat-talbiet kollha kienu jinkludu informazzjoni dwar kundanni kriminali 

preċedenti. 



 

19 

 

 Minkejja ż-żieda ġenerali gl-għadd ta’ aġġornamenti, bosta aġġornamenti 

mhumiex qed jiġu nnotifikati 

Ġiet irreġistrata żieda sinifikanti fl-għadd ta’ notifiki dwar aġġornamenti minn 25 % għal 

42 % tan-notifiki kollha, li fl-2019 kienu jlaħħqu l-230 000. Madankollu din tinvolvi biss 

uħud lil uħud mill-Istati Membri. 

Fl-istess waqt, għadd kbir ta’ Stati Membri ilhom snin ma jibagħtu ebda aġġornament 

dwar in-notifiki li bagħtu qabel (BG, DK, EE, EL, IE, LV, LU, MT, PT, SI) jew inkella 

bagħtu volum baxx ta’ tali messaġġi (IE, RO, CY, SI, PT, MT).  

 L-ECRIS mhux dejjem tintuża biex tintalab informazzjoni dwar kundanni 

preċedenti 

Minkejja ż-żieda drammatika fl-għadd ta’ talbiet b’mod ġenerali, il-problema li ġiet 

innutata fl-ewwel Rapport Statistiku li wħud mill-Istati Membri ma bagħtu kważi l-ebda 

talba (EL, CY, MT) jew li bagħtu għadd żgħir ta’ talbiet fir-rigward tal-popolazzjoni ta’ 

ċittadini ta’ Stat Membru ieħor tal-UE (BG, EE, HU, IT, LV, RO, SI) għadha tippersisti. 

 Talbiet imwieħba wara l-għeluq tal-iskadenza legali 

Fl-2019, tgħadd ta’ 190 000 talba ma twiġbix fi żmien l-iskadenza legali, li jirrappreżenta 

18,4 % tal-għadd totali ta’ talbiet li saru. L-għadd ta’ tweġibiet tard huwa allarmanti, u dan 

żdied bi kważi 14-il darba meta mqabbel mal-2016.  

Din il-problema tikkonċerna b’mod partikolari l-Istati Membri li kienu ġew ikkonfrontati 

minn volum kbir ta’ talbiet għal informazzjoni: PL, RO, HR, LV, BE u BG. 

 Talbiet għal informazzjoni li ma twiġbux 

Filwaqt li b’mod ġenerali l-Istati Membri kollha jwieġbu għat-talbiet, fl-2019 kien għad 

fadal aktar minn 42 000 talba għal informazzjoni li ma twiġbux. Dan l-għadd 

ikkorrisponda għal 4,1 % tat-talbiet kollha, meta mqabbel ma’ 3,6 % fl-2016. L-Istati Membri 

li ma weġbux għall-ogħla perċentwal ta’ talbiet li rċevew kienu: MT, CY, BG u EL. 

 Differenzi sinifikanti bejn l-attivitajiet u l-ammont ta’ xogħol tal-ECRIS tal-Istati 

Membri 

Uħud mill-Istati Membri baħgtu konsiderevolment aktar talbiet għal informazzjoni milli 

rċevew (DE, UK u CZ), filwaqt li Stati Membri iħrajn qegħdin jikkonfrontaw ammont ta’ 

xogħol sinifikanti biex iwieġbu għal dawk it-talbiet (PL, RO, IT, HR, SK u HU). L-

ammont ta’ xogħol għal xi Stati Membri oħra jinħoloq l-aktar minħabba l-għadd kbir ta’ 

notifiki dwar kundanni ġodda lill-Istati Membri tan-nazzjonalità tat-trażgressur (BE u IT). 

 L-ECRIS attwali rarament tintuża għat-TCN 

Bħala medja, 92 % tat-talbiet kollha jikkonċernaw ċittadini tal-UE u madwar 8 % 

jikkonċernaw ċittadini ta’ pajjiżi terzi u persuni apolidi. L-ammont ta’ talbiet għal 

informazzjoni dwar TCN ilu jiżdied b’mod kostanti mill-2017 u fl-2019 qabeż id-69 000.  

 


